Свята першага верасня

1 вяд.

Добры дзень, паважаныя госці, бацькі, настаўнікі, вучні! 

2 вяд.

Са святам 1 верасня, Днём ведаў! (песня)

1 вяд. 

Вецер шастае наўкола,

Спеў заводзіць у бары.

Зазвініць святочна школа

Галасамі дзетвары..

2 вяд.

Адпачылі мы на славу;

Шчасным быў наш летні час:

І на рэчкі, і ў дуброву

Вандравалі мы не раз.

1 вяд.

Сёння ранак ціхі, ясны,

Свежасць ён нясе палям.

Сёння першы дзень вучобы,

Час ісці ў школу нам.

2 вяд.

Раніцою залацістай

У клас мы радасна ідзем.

Там утульна, светла, чыста,

Школа – наш любімы дом.

1 вяд. 

Сёння дла нашай школы радасны дзень яшчэ і таму, што мы прымаем сваё папаўненне – першакласнікаў.

2 вяд.

А для іх гэты дзень будзе поўны нечаканасцей і адкрыццяў. Давайце запросім іх на лінейку. (пад музыку ўваходзяць дзеці).

1 вяд.

Злятаюць з дрэў наўкола

Лісты, лісты, лісты.

Ідзем сягоння ў школу

І я, і ён, і ты.

2 вяд.

Вам школа ранкам сонечным

Свае адкрыла дзверы.

Вы школьнікі, вы школьнікі,

Школьнікі цяпер вы.

1 вяд.

Слова для віншаванны прадстаўляецца дырэктару школы. 

2 вяд.

А зараз, паважаныя першакласнікі, адкажыце нам, як завуць вашу першую настаўніцу? 

1 вяд.

Запомні, дружа:

Яна – твой першы капітан,

Адважна адплываем:

То Волга-Дон, то акіян

Ты з ёю адкрываеш.

2 вяд.

Яна – твой казачнік, паэт.

І ты, як быццам першы,

Уваходзіш у прасторны свет

І прыказак, і вершаў.

1 вяд.

А лічбы пад яе рукой

Разумныя, жывыя!

Яны становяцца ў строй,

Нібыта вартавыя!

2 вяд.

І любіш ты, як ён, як я,

Жанчыну ў строгім плацці

Яна – настаўніца твая,

Твая другая маці.

1 вяд.

Слова для віншавання прадстаўляецца першай настаўніцы нашых першакласнікаў. (песня).

 2 вяд.

А зараз першакласнікаў павіншуюць бацькі.

1 вяд.

Слова для віншавання прадстаўляецца гасцям:

· ……………….

· ……………….

· ……………….

2 вяд.

У верасні, у верасні

Хапае ўсім турбот:

Дзятва да школы ў верасні

Спяшаецца штогод.

1 вяд. 

Ці свеціць сонца з раніцы,

Ці ў хмарках промень згас – 

Хто ў першы клас спяшаецца,

А хто ў апошні клас. (“Востраў дзяцінства”)

2 вяд.

Сапраўды, сярод нас сёння ёсць тыя, хто ў апошні раз прыйшоў на вераснёўскую школьную лінейку – адзінаццацікласнікі. Напэўна, маючы за плячыма 11 год школьнага жыцця, ім ёсць што сказаць нашам малышам. Паслухаем? (уручэнне падарункаў)

1 вяд.

Адцвіў палетак:

Асенні час.

І сцежка дзетак

Зноў кліча ў клас.

2 вяд.

Збірайце кніжкі, што ёсць у вас,

Лінейкі, сшыткі ды ў добры час.

Ды зноў за парты чытаць, пісаць,

Вучыцца ўпарта ды веды браць.

1 вяд.

Увага! Слухаем першы школьны званок! Яго дадуцьвучань 11 класа ………………………………………………і вучаніца 1 класа………………………………………..

2 вяд.

Усе запрашаюцца на першы урок. Права зайсці ў школу першымі прадстаўляецца першакласнікам і адзінаццацікласнікам.

